
ᑎᑎᕋᖅᑑᒃ ᖃᐅᓐᓇᖅ ᒥᑭᒐᖅ 
ᐊᒻᒪ ᔫᐋᓐ ᓱᐊᑦᔅ

ᑎᑎᕋᐅᔭᖅᑐᖅ ᑦᓯᓐ ᓕᐊᖕ









ᑕᐃᔅᓱᒪᓂ ᐊᕿᒡᒋᐊᕋᖅᑕᖃᓚᐅᖅᓯᒪᕗᖅ 
ᓯᓂᒍᓐᓇᙱᑦᑐᒥᒃ.
ᐊᓈᓇᑦᑎᐊᖓᑕ ᓯᓐᓇᒃᓴᖅᐸᒃᑲᓗᐊᖅᓱᓂᐅᒃ 
ᐃᙱᕐᕕᒋᓪᓗᓂᐅᒃ ᑭᓯᐊᓂ ᓯᓂᒍᓐᓇᕋᓂ.
ᐊᓈᓇᑦᑎᐊᖓᑕ ᐅᖃᐅᑎᑦᑕᖅᐹ, 
“ᓯᑯᙱᕐᓗᑎᑦ.” ᑭᓯᐊᓂ ᓯᓂᒍᓐᓇᕋᓂ.





ᐊᕿᒡᒋᐊᕋᑯᓗᒃ ᐅᖃᑦᑕᖅᐳᖅ, “ᐊᓈᓇᑦᑎᐊᒃ, 
ᐅᓂᒃᑳᖅᑐᐊᓚᐅᕆᑦ.”
ᐊᓈᓇᑦᑎᐊᖓᑕ ᑭᐅᓪᓗᓂᐅᒃ, 
“ᐅᓂᒃᑳᒃᓴᖃᔾᔭᙱᓐᓇᒪ. ᖃᑉᐸᒃᓵᐱᓕᕆᑦ 
ᓯᓐᓇᓵᐱᓕᕆᑦ.”
ᐅᖃᑦᑕᕆᕗᖅ, “ᐊᓈᓇᑦᑎᐊᒃ, 
ᐅᓂᒃᑳᖅᑐᐊᓚᐅᕆᑦ.”
ᐊᓈᓇᑦᑎᐊᖓᑕ ᑭᐅᒋᓪᓗᓂᐅᒃ, 
“ᐅᓂᒃᑳᒃᓴᖃᔾᔭᙱᓐᓇᒪ. 
ᖃᑉᐸᒃᓵᐱᓕᕆᑦ ᓯᓐᓇᓵᐱᓕᕆᑦ.”
ᐅᖃᒃᑲᓂᖅᓱᓂ, “ᐊᓈᓇᑦᑎᐊᒃ, 
ᐅᓂᒃᑳᖅᑐᐊᓚᐅᕆᑦ.”





ᐊᓱᐃᓛᒃ, ᐊᓈᓇᑦᑎᐊᖓᑕ ᐅᓂᒃᑳᖅᑐᐊᕐᕕᒋᕚ, 
ᓂᐸᖏᖁᑐᐃᓐᓇᖅᓱᓂᐅᒃ.
“ᐊᕕᙵᓛᕌᓗᐃᑦ ᒥᖅᑯᖃᙱᑦᑐᐊᓗᐃᑦ, 
ᑐᖅᓲᖕᓃᑦᑐᐊᓗᐃᑦ.
ᒪᐅᙵᕈᒪᔪᐊᓗᐃᑦ 
ᐅᖅᑰᓯᑦᑎᕈᒪᓪᓗᑎᒃ.”

ᐊᕿᒡᒋᐊᕋᖅ ᖁᐃᓇᓕᖅᓱᓂ.





ᒪᔪᕋᕈᒪᔪᐊᓗᐃᑦ,
ᐅᓂᒃᑯᓪᓗ,
ᖁᖓᓯᒃᑯᓪᓗ
ᕿᐱᐅᑉ ᐃᓗᐊᓄᐊᕈᒪᔪᐊᓗᐃᑦ.”

ᐊᕿᒡᒋᐊᕋᑯᓗᒃ 
ᖁᐃᓇᓕᖅᐸᓪᓕᐊᑐᐃᓐᓇᖅᐳᖅ.





ᑕᐃᒪᓕᒐᒥ ᐊᓈᓇᑦᑎᐊᖓ 
ᖁᐃᓇᒃᓵᓕᖅᓱᓂᐅᒃ ᓇᐅᒃᑯᑐᐃᓐᓇᑦ, 
“ᑑᑐᑐᑐᑐᑐᑐᑐ.”





ᒪᔪᕋᕈᒪᔪᐊᓗᐃᑦ,
ᐅᓂᒃᑯᓪᓗ,
ᖁᖓᓯᒃᑯᓪᓗ
ᕿᐱᐅᑉ ᐃᓗᐊᓄᐊᕈᒪᔪᐊᓗᐃᑦ.”

ᐊᕿᒡᒋᐊᕋᑯᓗᒃ 
ᖁᐃᓇᓕᖅᐸᓪᓕᐊᑐᐃᓐᓇᖅᐳᖅ.





 “ᐊᐃᑦᑖᓗᖔ, ᐃᕐᖑᑕᕐᔪᐊᐱᒐ ᖁᐃᓇᓗᐊᒧᑦ 
ᑎᖏᕗᖅ,”
ᐊᓈᓇᑦᑎᐊᖅ ᕿᐊᖑᔭᖅᖢᓂ 
ᐃᒪᐃᓕᐅᖅᐳᖅ “ᓇᐅᒃ, ᓇᐅᒃ.”
“ᐃᕐᖑᑕᕐᔪᐊᐱᒐᓕ ᓇᐅᒃ, ᐃᕐᖑᑕᕐᔪᐊᐱᒐᓕ 
ᓇᐅᒃ?”
ᐊᓈᓇᑦᑎᐊᖅ ᕿᐊᖑᔭᖅᓱᓂ 
ᐃᒪᐃᓕᐅᖅᐳᖅ, “ᓇᐅᒃ, ᓇᐅᒃ.”
“ᐊᐃᑦᑖᓗᖔ, ᐃᕐᖑᑕᕐᔪᐊᐱᒐ ᖁᐃᓇᓗᐊᒧᑦ 
ᑎᖏᕗᖅ. ᓇᐅᒃ, ᓇᐅᒃ, ᓇᐅᒃ.”





ᑕᐃᔅᓱᒪᓂ ᐊᕿᒡᒋᐊᕋᖅᑕᖃᓚᐅᖅᓯᒪᕗᖅ 
ᓯᓂᒍᓐᓇᙱᑦᑐᒥᒃ.
ᑕᐃᒪᓐᓇ ᑕᕝᕙ ᐊᕿᒡᒋᐊᕋᑯᓗᐃᑦ  
ᑎᖏᔪᓐᓇᖅᓯᕙᒃᐳᓪᓗ ᒥᑭᖦᖢᑎᒃ.
ᑕᐃᒪᓐᓇ ᑕᕝᕙ ᐊᕐᓇᕕᐊᑦ ᐊᕿᒡᒌᑦ ᐃᒪᓐᓇ 
ᓂᓪᓕᐊᕙᒃᐳᑦ ᓇᐅᒃ, ᓇᐅᒃ.







ᖃᐅᓐᓇᖅ ᒥᑭᒡᒐᖅ ᐃᓐᓇᐅᓕᖅᑐᖅ, ᑎᑎᕋᐅᔭᖅᑎᐅᓪᓗᓂ, ᑲᑕᔾᔭᖅᑎᐅᓪᓗᓂᓗᑭᙵᕐᒥᐅᑕᖅ. 
ᓄᓇᕗᒻᒥ. ᐃᓅᓚᐅᖅᓯᒪᔪᖅ ᑭᙵᐃᑦ ᖃᓂᒋᔮᓂ ᐱᕈᖅᓴᓚᐅᖅᓯᒪᔪᖅ ᓄᓇᒥ ᑕᐃᔅᓱᒪᓂ 
ᑕᐃᒪᐃᑉᐸᓚᐅᖅᓯᒪᖕᒪᑕ ᓄᓇᓕᒡᔪᐊᒦᓕᖅᑳᖅᑎᓐᓇᒋᑦ. ᐅᖃᐅᓯᐅᖃᑕᐅᓯᒪᔪᖅ 
ᐅᖃᓕᒫᒐᕐᒥ ᐊᕐᓇᐃᑦ ᓴᓇᙳᐊᖅᑏᑦ: ᓂᐱᖏᑦ ᑭᙵᕐᒥᐅᑦ ᐊᒻᒪ ᑭᙵᓂᙶᖅᑐᑦ 
ᓴᓇᙳᐊᒐᐃᑦ. 2011ᖑᑎᓪᓗᒍ ᐃᑲᔪᖅᑎᒌᒃᖢᑎᒃ ᐅᖃᓕᒫᒐᓕᐅᖅᑎᓗ ᔪᐊᓐ ᓴᕗᐊᑦᔅᑯᒃ 
ᑎᑎᕋᓚᐅᖅᓯᒪᔪᒃ ᑎᑎᕋᐅᔭᒐᕐᒥᒃ ᐃᓄᐃᑦ ᐅᓂᒃᑳᖅᑐᐊᖓᓂᒃ ᐃᒪᓐᓇ ᐊᑎᖃᖅᑐᒥᒃ 
ᖃᓄᖅ ᑕᒃᑐᙳᖅᑐᕕᓂᐅᖕᒪᖔᑦ. ᖃᐅᔨᒪᔭᐅᑦᑎᐊᖅᑐᖅ ᐃᓄᖕᓂᑦ ᐅᓂᒃᑳᒃᑲᐅᓂᖓᓂᒃ, 
ᑲᑕᔾᔭᖅᑎᓪᓗᒍᓗ ᓂᐱᓕᐅᖅᑕᐅᖃᑦᑕᖅᓯᒪᓪᓗᓂ

ᔪᐊᓐ ᓴᕗᐊᑦᔅ ᐃᓅᓚᐅᖅᓯᒪᕗᑦ ᑲᐃᑉ ᑉᕆᑕᓐ, ᓅᕙ ᓯᑰᓯᐊᒥ. ᓄᑕᖅᑲᑦ ᐅᖃᓕᒫᒐᖃᕐᕕᖓᓂ 
ᓴᓇᖃᑦᑕᖅᓯᒪᕗᖅ ᑐᕌᓐᑐᒥ ᐅᑭᐅᓂᒃ ᐊᕙᑎᑦ ᐅᖓᑖᓂ. ᔪᐊᓐ ᑎᑎᕋᖃᑦᑕᖅᓯᒪᕗᖅ 
ᐅᖃᓕᒫᒐᕐᒧᑦ ᑕᐃᔭᐅᔪᒧᑦ ᑲᓇᑕᒥᐅᓄᑦ ᓄᑕᖅᑲᑦ ᐅᖃᓕᒫᒐᖁᑎᖏᓐᓄᑦ ᑐᓴᒐᒃᓴᑦ 
ᐊᓯᖏᓐᓄᓪᓗ ᐅᖃᓕᒫᒐᓕᐅᖑᕙᒃᑐᓄᑦ. ᑎᑎᕋᖅᓯᒪᔭᖏᑕ ᐅᖃᓕᒫᒐᐃᑦ ᑎᑎᕋᐅᔭᒐᐅᓪᓗᑎᒃ 
ᐃᓚᖏᑦ ᐅᕝᕙᐅᕗᑦ ᐃᒪᓐᓇ ᑕᐃᔭᐅᓪᓗᑎᒃ ᓂᐅᕕᕐᕕᕋᓛᖁᑎᕗᑦ, ᓄᓇᓕᐸᐅᔭᒥ 
ᑎᑎᕋᕆᐅᖅᓴᔾᔪᑎᑦᐊᒻᒪ ᓄᓇᓕᐸᐅᔭᒥ ᓈᓴᐅᓯᕆᒋᐅᖅᓴᔾᔪᑎ. 2011ᖑᑎᓪᓗᒍ 
ᐃᑲᔪᖅᑎᒌᒃᖢᑎᒃ ᐃᓐᓇᐅᔪᖅ ᖃᐅᓐᓇᖅ ᒥᑭᒡᒐᖅ ᑎᑎᕋᖃᑎᒋᓚᐅᖅᓯᒪᔭᖓ ᑎᑎᕋᐅᔭᒐᕐᒥᒃ 
ᐃᓄᐃᑦ ᐅᓂᒃᑳᖅᑐᐊᖓᓂᒃ ᐃᒪᓐᓇ ᐊᑎᖃᖅᑐᒥᒃ ᖃᓄᖅ ᑕᒃᑐᙳᖅᑐᕕᓂᐅᖕᒪᖔᑦ. 
ᓂᐅᕕᕐᕕᕋᓛᖁᑎᕗᑦᓂᕈᐊᖅᑕᐅᖃᑕᐅᓚᐅᖅᓯᒪᔪᖅ 2010ᖑᑎᓪᓗᒍ ᒥᐊᕆᓕᓐ ᐸᐃᓕ 
ᑎᑎᕋᐅᔭᒐᐅᓪᓗᓂ ᐅᖃᓕᒫᒐᓕᐊᖑᔪᖅ ᐃᓕᓴᕆᔭᐅᓂᖅ. ᔪᐊᓐ ᑐᕌᓐᑐᒥᐅᑕᐅᔪᖅ ᐸᓂᖃᖅᖢᓂ 
ᒪᕐᕉᖕᓂᒃ.

ᑦᓯᓐ ᓕᐊᖕ ᐃᓅᓚᐅᖅᓯᒪᔪᖅ ᓄᓇᖃᖅᓯᒪᓪᓗᓂᓗ ᐅᐃᕖᕐᔪᐊᑦ ᓄᓇᖓᓂ ᒪᓐᑐᕆᐊᒥᓗ. ᒫᓐᓇ 
ᓄᓇᖃᖅᑐᖅ ᑐᕌᑐᒥ ᐊᓐᓄᕌᓕᐊᕆᔭᐅᓂᐊᖅᑐᓂᒃ ᑎᑎᕋᐅᔭᖅᑎᐅᓪᓗᓂ ᐊᒻᒪ ᐅᖃᓕᒫᒐᓂᒃ 
ᑎᑎᕋᔭᖅᑎᐅᓪᓗᓂ ᑐᕌᓐᑐᒥ. ᐊᑖᑕᖓ, ᑎᑎᕋᐅᔭᖅᑎᐅᖕᒥᔪᖅᑕᐅᖅ, ᐃᑲᔪᒻᒪᕆᒃᓯᒪᔪᖅ 
ᑖᔅᓱᒥᖓ. ᐱᕈᖅᓴᓚᐅᖅᓯᒪᔪᖅ ᑎᑎᕋᐅᔭᒐᐃᑦ ᐊᑯᓐᓂᖓᓂ, ᑲᒪᓇᓚᐅᙱᑦᑐᖅ ᑎᑎᕋᐅᔭᕐᓂᒃᑯᑦ 
ᓴᖅᑭᑦᑎᖃᑦᑕᓕᖅᑎᓪᓗᒍ ᐅᖃᕈᒪᔭᒥᓂᒃ. ᐊᓂᒍᐃᓚᐅᖅᓯᒪᔪᖅ ᐃᓕᓐᓂᐊᕐᕕᖕᒥᑦ ᑕᐃᔭᐅᔪᒥᒃ 
ᒥᐊᓪ ᐃᓕᓐᓂᐊᕐᕕᒃ ᑕᑯᓐᓇᒐᒃᓴᓕᐅᕈᒪᔪᓄᑦ ᐃᓕᓴᕆᔭᐅᔾᔪᑎᑖᖃᑦᑕᖅᓯᒪᓪᓗᓂᓗ 
ᐊᒥᓱᓂᒃ ᑎᑎᕋᐅᔭᒐᓂᒃ ᐊᔾᔨᓕᐅᖅᓯᒪᔪᓂᒃ ᓇᐃᑦᑐᓂᒃ ᑎᑎᕋᐅᔭᖅᓯᒪᔭᖏᓐᓂᒃ. ᑦᓯᓐ 
ᓕᐊᖕ ᑎᑎᕋᐅᔭᕐᓂᕐᒥᒃ ᐊᓕᐊᓇᐃᒋᔭᖃᐃᓐᓇᐅᔭᖅᓯᒪᔪᖅ ᓄᑕᕋᑯᓗᐃᑦ ᓇᓗᓂᑯᓗᖏᓐᓂᒃ 
ᖃᐅᔨᕙᓪᓕᐊᓕᓵᖅᑐᑯᓗᖕᓂᒃ ᖁᕕᐊᒋᓕᖅᓯᒪᕕᒡᔪᐊᖅᖢᓂᐅᒡᓗ ᑎᑎᕋᐅᔭᕆᐊᒃᓴᖅ ᓄᑕᖅᑲᑦ 
ᐅᖃᓕᒫᒐᖏᓐᓂᒃ. ᓴᖅᑭᑎᑦᑎᓯᒪᔪᖅ ᐊᒥᓱᓂᒃ ᑎᑎᕋᐅᔭᒐᕐᓂᒃ ᐅᖃᓕᒫᒐᓂᒃ ᑲᓇᑕᒥ, ᒥᐊᓕᒐᑦ 
ᓄᓇᖓᓐᓂ, ᑯᕆᐊᓪᓗ ᓂᒋᖅᐸᓯᐊᓂ.

